
Dikjarazzjoni bil-miktub, skont ir-Regola 136 tar-Regoli ta’ Proċedura tal-Parlament, 
dwar ħarsien akbar tal-konsumatur fir-rigward ta’ diskrepanzi bejn il-veloċitajiet 
reklamati u dawk attwali tal-broadband1

1. L-iżgurar tal-aċċess għal internet veloċi u affidabbli huwa wieħed mill-pilastri tal-Aġenda 
Diġitali għall-Ewropa, li timmira li tiġġenera tkabbir ekonomiku permezz tal-iżvilupp ta’ 
suq uniku diġitali madwar l-UE.

2. Filwaqt li sar progress fl-iżgurar tal-aċċess għall-internet bil-broadband, għadd kbir ta’ 
nies f’żoni rurali għadhom mingħajr konnettività, u għad hemm bżonn ta’ sforzi biex dan 
jiġi indirizzat.

3. Filwaqt li l-prezzijiet saru aktar għall-but ta’ kulħadd, il-Kummissjoni rrikonoxxiet li, bejn 
wieħed u ieħor, il-konsumaturi tal-broadband fiss fl-Ewropa qed jiksbu biss 75 % tal-
veloċità ta’ tniżżil reklamata.

4. Il-ħarsien tal-konsumatur huwa essenzjali biex jiżgura tkabbir sostenibbli u inklużiv fi 
ħdan is-suq uniku diġitali. Il-pakkett tas-Suq Uniku tat-Telekomunikazzjoni se jimponu 
obbligu ta’ trasparenza fuq l-operaturi, u se jinkludi dispożizzjonijiet biex il-konsumaturi 
jkunu jistgħu jiġu infurmati dwar il-veloċitajiet minimi, normalment disponibbli, massimi 
u rreklamati tal-broadband.

5. Il-Kummissjoni u l-Kunsill huma mitluba jiżguraw il-monitoraġġ u l-implimentazzjoni 
effettivi ta’ dan il-pakkett u biex jappoġġjaw kampanji ta’ sensibilizzazzjoni, bl-għan 
partikolari li jeliminaw ir-reklami qarrieqa.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


